
	ՀՀ տարածքային կառավարման նախարարություն
2013-11-18

03/15/6255-13
	Դիտողություններ և առաջարկություններ չունի:
	
	

	 ՀՀ էներգետիկայի և բնական պաշարների  նախարարություն

01/22.2/4568-13
	Առարկություններ և առաջարկություններ չունի:
	
	

	ՀՀ տրանսպորտի և կապի նախարարություն 
2013-11-13
01/14.1/13426-13
	Առարկություններ և առաջարկություններ չունի:
	
	

	 ՀՀ արտակարգ իրավիճակների նախարարություն
2013-11-18

1/06.1/10526-13


	1. Հայաստանի Հանրապետության Նախագահի 2010թ. օգոստոսի 28-ի ՆԿ-140-Ն «Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին» կարգադրության համաձայն, սեյսմիկ պաշտպանության ոլորտի լիազոր մարմին հանդիսանում է ՀՀ արտակարգ իրավիճակների նախարարությունն իր կառուցվածքային և առանձնացված ստորաբաժանումներով (կետ 21): Ներկայացված Նախագծի 39-րդ կետով նախատեսվող` հատուկ մասնագիտացված ծառայության ստեղծումը հակասում է Հայաստանի Հանրապետության Նախագահի 2010թ. օգօստոսի 28 ՆԿ-140-Ն «Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին» կարգադրությանը, քանի որ նախատեսվող` հատուկ մասնագիտացված ծառայությանը 43-րդ կետով տրվող գործառույթներն արդեն իսկ ամրագրված են ՀՀ Նախագահի 2010թ. օգօստոսի 28-ի ՆԿ-140-Ն կարգադրության 23, 24, 27 և 28-րդ կետերով: Նոր ծառայության ստեղծումը կհանգեցնի պետական բյուջեից լրացուցիչ միջոցների ծախս: Ելնելով անցած տասնամյակների փորձից այդ գործառույթները կարող է կատարել «Սեյսմիկ պաշտպանության ծառայություն» գործակալությունն՝ ՀՀ ԱԻՆ համակարգի և ՊՈԱԿ-ների միջոցով:

2. Ներկայացված Նախագծում տեղ չի գտել սեյսմիկ խոցելիության գնահատում հասկացությունը, որն ամրագրված է «Սեյսմիկ պաշտպանության մասին» ՀՀ օրենքում, ինչպես նաև ՀՀ Նախագահի 2010թ. օգօստոսի 28-ի ՆԿ-140-Ն կարգադրությունում, ՀՀ կառավարության 2008թ. մայիսի 15-ի «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության արտակարգ իրավիճակների նախարարության կանոնադրությունը և աշխատակազմի կառուցվածքը հաստատելու մասին» N 531-Ն, ՀՀ կառավարության 1999թ. հունիսի 7-ի «Երևանի տարածքում սեյսմիկ ռիսկի նվազեցման համալիր ծրագրի մասին» N 392 և ՀՀ կառավարության 1999թ. հունիսի 10-ի «Հայաստանի Հանրապետության տարածքում սեյսմիկ ռիսկի նվազեցման համալիր ծրագրի մասին» N 429 որոշումներում: 

Հայաստանի Հանրապետությունը, որպես ԱՊՀ լիիրավ անդամ, պարտավորութ​յուն ունի անվերապահ կատարելու և ընդունելու միջազգային իրավահա​րաբե​րությունները կար​գավորող միջազգային նորմատիվային փաստաթղթերի որոշումներն ու դրույթները: Մասնավո​րա​պես, խոսքը վերաբե​րում է նաև ԱՊՀ մասնա​կից-պետությունների տնտե​սական խորհրդի «Շինարարական գործու​նեության համագոր​ծակցության մասին միջ​կառավարական խորհրդի գործունեության մասին» 2007թ. մարտի 30-ի որոշմամբ հաստատված («РЕШЕНИЕ ЭКОНОМИ​ЧЕС​​КО​ГО СО​ВЕТА СНГ от 30 марта 2007г. «О ДЕЯТЕЛЬ​НОСТИ МЕЖПРАВИ​ТЕЛЬСТВЕННО​ГО СОВЕ​ТА ПО СОТРУДНИ​ЧЕСТ​ВУ В СТРОИТЕЛЬ​НОЙ ДЕЯТЕЛЬНОСТИ») «Սեյսմակայուն շինարա​րություն» բաժնի դրույթ​ներին. «միջպետական ստանդարտի նախագիծ «Շի​նարարական կառույց​​​ների սեյսմիկ խոցելիութ​​յան դասակար​գում» («-проект межго​с​ударст​вен​ного стандарта "Классифи​кация (сейсми​чес​​кой) уязвимости строи​те​ль​​ных сооружений", СНиП "Реконструкция, вос​​ста​нов​ление и усиле​ние зда​ний и сооруже​ний"​;»): ՈՒստի խոցելիութ​​յուն հասկացությունը և ընդուն​ված է միջազգայնորեն, և ՀՀ ԱԻՆ խնդիրների ու կանոնադրության մեջ է ամրագրված, որոնք հաս​տատված են ՀՀ Նախագահի կարգա​դրութ​​յամբ և ՀՀ կառա​վարութ​յան որոշումներով:
Շենքերի սեյսմիկ խոցելիության գնահատումը խիստ կարևոր է նրա սեյսմակայունության ապահովման համար: Ցավոք, ամբողջ աշխարհում ընդունված «սեյսմիկ խոցելիություն» տերմինը ՀՀ-ում մեծամասամբ փոխարինվում է «շենքի սեյսմակայունություն» տերմինով: Նույն սեյսմակայունությամբ շենքը կունենա կամ չի ունենա խոցելիություն՝ կախված նրա գտնվելու վայրի գրունտների հորիզոնական արագացումներից, գրունտային և այլ տեղային պայմաններից: Օրինակ, 7 բալ սեյսմակայունությամբ նույն շենքը Մոսկվայում կլինի ոչ խոցելի, իսկ Հայաստանում` խոցելի, քանի որ Հայաստանում սպասվելիք գրունտների հորիզոնական արագացումները մեծ են, իսկ տեղային պայմանները՝ խիստ փոփոխական:

Մինչև 1988 թվականը կառուցված շենքերը /բազմաբնակարան, հասարակական, արտադրական և այլն/ խոցելի են, քանի որ նախագծվել են նվազեցված սեյսմիկ վտանգի մակարդակի հաշվառմամբ, շինարարության որակը եղել է ցածր, ունեցել են նախագծային բացթողումներ, ԽՍՀՄ շինարարական նորմերը՝ համեմատած ՀՀ գործող նորմերի հետ պակաս խստապահանջ են, շահագործման ժամանակ թույլ տված սխալները մեծ են, շենքերը «ծերացել» են և այլն: Շենքերի սեյսմակայունությունը բարձրացնելիս պետք է հաշվի առնել դրանց սեյսմիկ խոցելիության մակարդակը, որը հենվում է նշված գործոնների վրա: Օրինակ, ինչպես կարելի է որոշել այն շենքի սեյսմակայունությունը, որը չի ենթարկվել երկրաշարժի կամ այլ ազդեցության, չունի նկատելի վթարայնության աստիճան,  չնայած առկա են նշված սեյսմակայունությունը նվազեցնող գործոնները թեկուզ և մասնակի. այս դեպքում արդեն պետք է խոսել շենքի խոցելիության և ոչ թե սեյսմակայունության մասին:

3. Համաձայն Հայաստանի Հանրապետության Նախագահի 2010թ. օգոստոսի 28-ի ՆԿ-140-Ն «Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին» կարգադրության 14-րդ կետի 5-րդ ենթակետի և ՀՀ կառավարության 2010 թվականի դեկտեմբերի 30-ի «Հայաստանի Հանրապետության սեյսմիկ անվտանգության համակարգի զարգացման հայեցակարգով նախատեսված սեյսմիկ ռիսկի նվազեցման միջոցառումների ծրագիրը հաստատելու մասին» N 1760-Ն որոշման հավելվածի 15-րդ և 16-րդ կետերի,  ՀՀ ԱԻ նախարարության կողմից արդեն իսկ մշակվել և կառավարության հաստատմանն է ներկայացվել «Սեյսմիկ պաշտպանության տեսակետից հատուկ և կարևոր նշանակության օբյեկտների սեյսմիկ խոցելիության նվազեցման և մինչև 1989 թվականը կառուցված բազմաբնակարան շենքերի սեյսմակայունությունը սեյսմիկ վտանգի մակարդակին համապատասխան ուժեղացման միջնաժամկետ ծրագրերի մշակման մասին» Հայաստանի Հանրապետության կառավարության որոշման նախագիծը: 

4. Նախագծի հավելված 2-ի «Հայաստանի Հանրապետությունում շենքերի սեյսմակայունության ապահովման հայեցակարգից բխող միջոցառումների ժամանակացույցի 7-րդ կետի «Շենքերի սեյսմակայունության բարձրացմանն ուղղված նպատակային ծրագրերի մշակում» միջոցառման մեջ ներառված չէ ՀՀ արտակարգ իրավիճակների նախարարությունը` որպես սեյսմիկ պաշտպանության ոլորտի լիազոր մարմին, որին կանոնադրությամբ վերապահված է իրականացնել Հայաստանի Հանրապետության տարածքում սեյսմիկ ռիսկի նվազեցման բնագավառում տարվող աշխատանքների համակարգումը:
5. Նախագծի 12-րդ կետում խոսք է գնում Հայաստանի Հանրապետությունում սեյսմիկ վտանգի նոր քարտեզների կազմման և սեյսմակայուն շինարարության ազգային նորմերում դրանց կիրառման մասին, սակայն անդրադարձ չի արվում Հայաստանի Հանրապետության կառավարության 2011 թվականի օգոստոսի 11-ի «Հայաստանի Հանրապետության տարածքի սեյսմիկ վտանգի 1:500000 մասշտաբի հավանականային գնահատմամբ նոր քարտեզի կազմում» ծրագիրը հաստատելու  մասին» N 1158-Ն որոշմանը: 

6. Առաջարկվում է Նախագծում բերված «սեյսմակայունություն» և «սեյսմակայունության ապահովում» եզրերը /տերմինները/ վերաձևակերպել.  
Սեյսմակայունություն - հնարավոր ուժեղ երկրաշարժին շենքերի և շինությունների դիմակայելու հատկությունը:

Սեյսմակայունության ապահովում - հնարավոր ուժեղ երկրաշարժին շենքերի և շինությունների դիմակայելու հատկության ապահովումը:

Ելնելով վերոգրյալից, ներկայացված Նախագիծը հիմնավոր խմբագրման և լրամշակման կարիք ունի:
	1. Ընդունվել է:

2. Ընդունվել է :
Սակայն հարկ է նշել, որ միջազգային պրակտիկայում «խոցելիությունը» չի հանդիսանում տեխնիկական տերմին, քանի որ չունի որակական և քանակական չափորոշիչներ:

Սեյսմակայուն շինարարության նորմատիվատեխնիկական փաստաթղթերի համակարգը, սկսած շենքերի նախագծումից, շինարարությունից և վերակառուցումից, հիմնված է «շենքերի ու շինությունների սեյսմակայունություն» հասկացության վրա, հիմք ընդունելով դրանց տեխնիկական վիճակը և սեյսմազինվածության մակարդակը: Շենքերի սեյսմիկ խոցելիության գնահատման համար հիմնականում հիմք են հադիսանում քաղաքաշինության բնագավառի նորմատիվատեխնիկական փաստաթղթերով սահմանված չափորոշիչները:

3. Ընդունվել է ի գիտություն:

ՀՀ քաղաքաշինության նախարարությունը մասնակցել է նշված ծրագրի մշակման աշխատանքներին :

 Ծրագրի իրականացումից ստացված տվյալների վերլուծության արդյունքները հաշվի կառնվեն շենքերի սեյսմակայունության բարձրացմանն ուղղված նպատակային ծրագրերի մշակման ժամանակ:  
4. Ընդունվել է:

5. Ընդունվել է:
6. Ընդունվել է մասնակիորեն:

Նախագծի 5-րդ կետում «սեյսմակայունություն» տերմինի սահմանումը քննարկվել է նաև ՀՀ արտակարգ իրավիճակների նախարարության  մասնագետների հետ, որի արդյունքում նպատակահարմար չի գտնվել փոփոխության կատարումը:

	1. Նախագծի 1-ին հավելվածից հանվել է «Հատուկ մասնագիտացված ծառայություն» բաժինը:

2. Նախագծի 1-ին հավելվածի 48-րդ, 49-րդ կետերում և 58-րդ կետի 1-ին և 3-րդ ենթակետերում ավելացվել են սեյսմիկ խոցելիության գնահատման վերաբերյալ պահանջներ:
3. Նախագծում լրացումներ կամ փոփոխություններ կատարելու անհրաժեշտություն չկա:
4. Նախագծի 2-րդ հավելվածում «Հայաստանի Հանրապետությունում շենքերի սեյսմակայունության ապահովման հայեցակարգից բխող միջոցառումների ժամանակացույցի 7-րդ կետի «Շենքերի սեյսմակայունության բարձրացմանն ուղղված նպատակային ծրագրերի մշակում» միջոցառման «Պատասխանատու մարմինը» սյունակում ավելացվել է «ՀՀ արտակարգ իրավիճակների նախարարություն» բառերը:
5. Նախագծի 1-ին հավելվածի 19-րդ  կետում ավելացվել են հետևյալ բառերը` «Հայաստանի Հանրապետության կառավարության 2011 թվականի օգոստոսի 11-ի N 1158-Ն որոշման համաձայն Հայաստանի Հանրապետության արտակարգ իրավիճակների նախարարության կողմից նախատեսվում է կազմել Հայաստանի Հանրապետության տարածքի սեյսմիկ վտանգի 1:500000 մասշտաբի հավանականային գնահատմամբ նոր քարտեզ, որը հաստատվելուց հետո կդրվի սեյսմակայուն շինարարության նախագծման նորմերի հիմքում:»:
6. Նախագծի 1-ին հավելվածի 6-րդ կետը խմբագրվել է առաջարկության համապատասխան`
«6. Սեյսմակայունության ապահովում – հնարավոր ուժեղ երկրաշարժին շենքերի և շինությունների դիմակայելու հատկության ապահովումը:»



	 ՀՀ կրթության և գիտության նախարարություն
2013-11-13

01/12.2/13566-13
	Առաջարկություններ և դիտողություններ չունի:
	
	

	ՀՀ առողջապահության նախարարություն

2013-11-11

ԴԴ/12444-13
	Դիտողություններ և առաջարկություններ չունի:
	
	

	ՀՀ ֆինանսների 
նախարարություն

2013-11-20

4/12.1-3/17670-13
	    1. Անհրաժեշտ է հանել Նախագծի N 1 հավելվածով ներկայացրած` Հայաստանի Հանրապետությունում շենքերի սեյսմակայունության ապահովման հայեցակարգի (այսուհետ` Հայեցակարգ) V. Սեյսմակայուն շինարարության նորմատիվատեխնիկական փաստաթղթերի դաշտը բաժնի 20-րդ կետի Նորմատիվատեխնիկական փաստաթղթերի դաշտի կատարելագործումն ու արդիականացումը պետք է դիտարկվի ՀՀ միջնաժակետ ծախսերի ծրագրերի և Հայաստանի Հանրապետության տարեկան պետական բյուջեների շրջանակներում` համապատասխան չափաքանակների հաստատմամբ և ֆինանսական միջոցների հատկացմամբ բառերը, նկատի ունենալով, որ համապատասխան ծրագրերի գծով Հայաստանի Հանրապետության պետական միջնաժամկետ ծախսերի ծրագրով չափաքանակների հաստատման և Հայաստանի Հանրապետության տարեկան պետական բյուջեներով ֆինանսական միջոցների հատկացման գործընթացները կարգավորվում են «Հայաստանի Հանրապետության բյուջետային համակարգի մասին» Հայաստանի Հանրապետության օրենքով: 

2. Հայեցակարգի XI բաժնում նշվում է, որ շենքերի սեյսմակայունության ապահովմանն ուղղված միջոցառումների ֆինանսավորման աղբյուրներն են` Հայաստանի Հանրապետության պետական բյուջեն, հիմնադրամները, դոնոր երկրների ու միջազգային կազմակերպությունների կողմից տրամադրվող վարկերը, դրամաշնորհները, տարբեր կազմակերպությունների և անհատ քաղաքացիների նվիրատվությունները, սեփականատե​րերի միջոցները և օրենքով չարգելված այլ աղբյուրներ: Սակայն Նախագծի N2 հավելվածով ներկայացված` Հայաստանի Հանրապետությունում շենքերի սեյսմակայունության ապահով​ման հայեցակարգից բխող միջոցառումների ժամանակացույցի (այսուհետ` Ժամանա​կացույց)` 1. ՀՀՇՆ II-06.02-2006 Սեյսմակայուն շինարարություն. Նախագծման նորմեր շինարարական նորմերի վերանայում և արդիականացում միջոցառման ֆինանսավորման աղբյուր է դիտարկվել միայն Հայաստանի Հանրապետության պետական բյուջեն` 3.2 մլն դրամ ֆինանսական գնահատականով: Այս կապակցությամբ առաջարկում ենք` հանել Ժամանակացույցի 1-ին միջոցառման Ֆինանսավորման աղբյուրը սյունակի Հայաստանի Հանրապետության պետական բյուջե բառերը և տվյալ միջոցառման համար դիտարկել ֆինանսավորման այլ աղբյուր:

3. Հարկ ենք համարում նաև նշել, որ Հայաստանի Հանրապետոթյան Ազգային ժողովի քննարկմանը ներկայացված Հայաստանի Հանրապետոթյան 2014 թվականի պետական բյուջեի նախագծով, ինչպես նաև Հայաստանի Հանրապետության 2014-2016 թվականների պետական միջնաժամկետ ծախսերի ծրագրով վերը նշված նպատակների համար միջոցներ նախատեսված չեն:

4. Միաժամանակ ներկայացված չեն հիշյալ միջոցառման համար անհրաժեշտ` 3.2 մլն դրամ ֆինանսական գնահատականի համապատասխան հաշվարկ-հիմնավորումները:
	1. Ընդունվել է մասնակիորեն:
2. Ընդունվել է 

3.Ընդունվել է 
ՀՀՇՆ II-06.02-2006 Սեյսմակայուն շինարարություն. Նախագծման նորմեր շինարարական նորմերի վերանայում և արդիականացում միջոցառման իրականացումը նախատեսվում է հնարավոր ֆինանսավորման դեպքում:

4. Ընդունվել է:
Ֆինանսավորման չափը կճշտվի ֆինանսավորման աղբյուրը հստակեցնելուց հետո` ելնելով  աշխատանքի տեխնիկական բնութագրի պահանջներից :

	1. Նախագծի 1-ին հավելվածի 19-րդ կետում Նորմատիվատեխնիկական փաստաթղթերի դաշտի կատարելագործումն ու արդիականացումը պետք է դիտարկվի ՀՀ միջնաժակետ ծախսերի ծրագրերի և Հայաստանի Հանրապետության տարեկան պետական բյուջեների շրջանակներում` համապատասխան չափաքանակների հաստատմամբ և ֆինանսական միջոցների հատկացմամբ բառերը փոխարինվել են`

Նորմատիվատեխնիկական փաստաթղթերի դաշտի կատարելագործումն ու արդիականացումը պետք է իրականացվի Հայաստանի Հանրապետության բյուջետային համակարգի մասին Հայաստանի Հանրապետության օրենքի համաձայն: բառերով: 

2. Նախագծի 2-րդ հավելվածի 1. ՀՀՇՆ II-06.02-2006 Սեյսմակայուն շինարարություն. Նախագծման նորմեր շինարարական նորմերի վերանայում և արդիականացում միջոցառման ֆինանսավորման աղբյուր սյունակում 

ՀՀ պետական բյուջե 3.2 մլն դրամ բառերը փոխարինվել են Ըստ հայեցակարգի 59-րդ կետի բառերով:
3. Տես 2-րդ կետի դիտողության կապակցությամբ կատարված փոփոխությունը
4. Տես 2-րդ կետի դիտողության կապակցությամբ կատարված փոփոխությունը



	 ՀՀ սպորտի և երիտասարդության նախարարություն
2013-11-13
1/5.1/1225-13
	Առաջարկություններ և դիտողություններ չունի:
	
	

	ՀՀ աշխատանքի և սոցիալական            

հարցերի նախարարություն

2013-11-11
ԱԱ/8516-13
	Առաջարկություններ և դիտողություններ չունի:
	
	

	ՀՀ բնապահպանության նախարարություն
2013-11-15

1/04.3/12045-13
	Առաջարկություններ և առարկություններ չունի:
	
	

	 ՀՀ էկոնոմիկայի նախարարություն
2013-11-18

01/16.4/6923-13
	1. Հայեցակարգի «Շենքերի սեյսմակայունության ապահովմանն ուղղված միջոցառումների ֆինանսավորման աղբյուրները» 11-րդ գլխի 64-րդ կետը լրացնել նոր 7)-րդ ենթակետ հետևյալ բովանդակությամբ.

«7) տեղական ինքնակառավարման մարմինների բյուջեները»:
	1. Ընդունվել է:
	1. Նախագծի N 1 հավելվածի 
59-րդ կետում ավելացվել է նոր ենթակետ հետևյալ խմբագությամբ`
«2) տեղական ինքնակառավարման մարմինների բյուջեները»:

	ՀՀ գյուղատնտեսության նախարարություն

2013-11-11

ՍԿ/ԱԲ-2/5950-13
	Առարկություններ և առաջարկություններ չունի:
	
	

	ՀՀ մշակույթի նախարարություն
2013-11-21

01/14.1/4289-13
	    1. 7-րդ գլխում` ընդհանուր ցուցակից առանձնացնել «շենքերի անձնագրավորման և անձնագրային տվյալների միասնական տեղեկատվական համակարգչային բազայի ստեղծում» շենքերը, որոնք հանդիսանում են պատմության և մշակույթի անշարժ հուշարձաններ.

     2. 9-րդ գլխում` «շենքերի սեյսմակայունության ապահովմանն ուղղված մոտեցումները և առաջնահերթությունները» և 48-րդ կետի 2-րդ ենթակետի «զ» կետում նշված հատուկ բարձր ազգային արժեք ներկայացնող օբյեկտների շենքերում միջամտություններ կատարելիս պատմության և մշակույթի անշարժ հուշարձաններ հանդիսացող շենքերի դեպքում` ամրակայման, նորոգման, վերականգնման և փոփոխման աշխատանքների գործընթացը իրագործել «Պատմության և մշակույթի հուշարձանների և պատմական միջավայրի պահպանման մասին» ՀՀ օրենքի դրույթներին համապատասխան:
	1. Ընդունվել է:
2. Ընդունվել է: 
	1. Նախագծի 1-ին հավելվածի 37-րդ կետի 5-րդ ենթակետը ներկայացվել է հետևյալ խմբագրությամբ`

«5) կնպաստի ճարտարապետական և պատմամշակույթային արժեք ներկայացնող, մասնավորապես` պատմության և մշակույթի անշարժ հուշարձաններ հանդիսացող, շենքերի պահպանմանն ուղղված ծրագրերի մշակման և իրականացման գործընթացին,»:

2. Նախագծի 1-ին հավելվածում ներառվել է նոր 43-րդ կետ հետևյալ խմբագրությամբ`

«43. 42-րդ կետի 2-րդ ենթակետի «զ» կետում նշված հատուկ բարձր ազգային արժեք ներկայացնող օբյեկտների շենքերին միջամտելիս պատմության և մշակույթի անշարժ հուշարձաններ հանդիսացող շենքերում աշխատանքներն անհրաժեշտ է իրականացնել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի դրույթներին համապատասխան:»: 


	ՀՀ ԿԱ անշարժ գույքի կադաստրի պետական կոմիտե

2013-11-13
ԱՄ/2.1/7696-13
	Դիտողություններ և առաջարկություններ չունի:
	
	

	ՀՀ ԿԱ պետական գույքի կառավարման                                վարչություն

2013-11-11
01/13.23/6325-13
	Առաջարկություններ և դիտողություններ չունի:
	
	

	Երևանի քաղաքապետարան

2013-09-26 

N01/7-53989հ
	Դիտողություններ և առաջարկություններ չունի:
	
	

	ՀՀ արդարադատության նախարարություն

2013-12-09

01/7361-13
	    1. «Հայաստանի Հանրապետությունում շենքերի սեյսմակայունության ապահովման հայեցակարգին և հայեցակարգից բխող միջոցառումների ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի հավելված 1-ով հավանության արժանացած հայեցակարգի /այսուհետ՝ հայեցակարգ/ 14-րդ կետն անհրաժեշտ է խմբագրել, մասնավորապես՝ նշել ՀՀ քաղաքաշինության նախարարի հրամանի ընդունման տարեթիվը և ճիշտ անվանումը: 
      2. Հայեցակարգի  15-րդ կետից անհրաժեշտ է հանել «Վերամշակման և»  բառերը, քանի որ  շինարարական նորմերը ոչ թե վերամշակվում, այլ լրամշակվում են:
      3. Հայեցակարգի 17-րդ կետն  անհրաժեշտ է խմբագրել, մասնավորապես՝ հանել «փաստաթուղթը» բառը, քանի որ խոսքը նախարարի հրամանի մասին է:
      4. Հայեցակարգի 40-րդ կետից անհրաժեշտ է հանել «փաստաթղթում» բառը, իսկ «ցուցումներ» բառը փոխարինել «ցուցումներում» բառով:
     5. Հայեցակարգի 43-րդ կետում «կետում» բառն անհրաժեշտ է փոխարինել «պարբերությունում» բառով, քանի որ ենթակետը կետ չի ունենում:
    6. Նախագծի հավելված 2-ի ժամանակացույցի /այսուհետ՝ ժամանակացույց/ 1-ին և 2-րդ կետերի 2-րդ  սյունակն անհրաժեշտ է խմբագրել, մասնավորապես՝ նշել, թե ինչ իրավական ակտով հաստատված «նորմերի» մասին է խոսքը:
     7. Ժամանակացույցի 4-րդ կետի 5-րդ սյունակն անհրաժեշտ է խմբագրել, մասնավորապես՝ «ընդունումից» բառն անհրաժեշտ է փոխարինել «ուժի մեջ մտնելուց հետո» բառերով:
     8. Ժամանակացույցի 7-րդ կետում «ՀՀ տեղական ինքնակառավարման մարմիններ» բառերից հետո անհրաժեշտ է լրացնել «/համաձայնությամբ/» բառը՝ համաձայն Հայաստանի Հանրապետության Սահմանադրության 107-րդ հոդվածի պահանջների:
    9. Նախագիծն անհրաժեշտ է համաձայնեցնել Հայաստանի Հանրապետության տարածքային կառավարման նախարարության հետ:


	  1. Ընդունվել է:

  2. Ընդունվել է:

  3. Ընդունվել է:

  4. Ընդունվել է:

  5. Ընդունվել է:

  6. Ընդունվել է
  7. Ընդունվել է:

   8. Ընդունվել է:. 

 9. Նախագծի վերաբերյալ առկա է ՀՀ տարածքային կառավարման նախարարության 2013 թվականի նոյեմբերի 18-ի N 03/15/6255-13 գրությամբ ներկայացված կարծիքը (տես` ամփոփաթերթի 1-ին կետը) :

	1. նախագծի 1-ին հավելվածի 14-րդ կետը ներկայացվել է հետևյալ խմբագրությամբ`
«14. Ինչպես արդեն նշվեց վերը` հանրապետության տարածքի սեյսմիկ պայմանների վերանայումից հետո մշակվեցին և ընդունվեցին սեյսմակայուն շինարարության առաջին ազգային նորմերը, որոնք հետագայում լրամշակվեցին ելնելով գիտության և տեխնիկայի նորագույն նվաճումներից ու սեյսմակայուն շինարարության բնագավառում կուտակված արտասահմանյան և հայրենական փորձից և գործողության մեջ դրվեցին ՀՀ քաղաքաշինության նախարարի 2006 թվականի փետրվարի 3-ի N 24-Ն հրամանով, որպես` ՀՀՇՆ II-6.02-2006 <<Սեյսմակայուն շինարարություն. Նախագծման նորմեր>> շինարարական նորմեր:
»:
  2. նախագծի 1-ին հավելվածի 15-րդ կետից հանվել են «Վերամշակման և» բառերը:

  3. նախագծի 1-ին հավելվածի 17-րդ կետը խմբագրվել է և հանվել է «փաստաթուղթը» բառը:

  4.  նախագծի 1-ին հավելվածի 40-րդ կետից հանվել է «փաստաթղթում» բառը, իսկ «ցուցումներ» բառը փոխարինվել  է «ցուցումներում» բառով:
  5. նախագծի 1-ին հավելվածի 43-րդ կետում «կետում» բառն փոխարինվել  է «պարբերությունում» բառով:

  6. Նախագծի հավելված 2-ի 1-ին և 2-րդ կետերի 2-րդ  սյունակը ներկայացվել է` համապատասխանաբարհետևյալ խմբագրություններով` 
«1. ՀՀ քաղաքաշինության նախարարի 2006 թվականի փետրվարի 3-ի    N 24-Ն հրամանով հաստատված և գործողությամն մեջ դրված 

ՀՀՇՆ II-06.02-2006 «Սեյսմակայուն շինարարություն. Նախագծման 

նորմեր» շինարարական նորմերի վերանայում և արդիականացում:»:

2. «Շենքերի և շինությունների վերակառուցում, վերականգնում և ուժեղացում. Հիմնական դրույթներ» շինարարական նորմերի հաստատում»: 
  7. Նախագծի հավելված 2-ի 4-րդ կետի 5-րդ սյունակում  «ընդունումից» բառն փոխարինվել է «ուժի մեջ մտնելուց հետո» բառերով:
  8. Նախագծի հավելված 2-ի 7-րդ կետի 3-րդ սյունակում «ՀՀ տեղական ինքնակառավարման մարմիններ» բառերից հետո լրացվել է «/համաձայնությամբ/» բառը:



ՀՀ քաղաքաշինության նախարար Սամվել Թադևոսյան
